
ĠUSTIFIKAZZJONI QASIRA

Il-politika ta' koperazzjoni għall-iżvilupp u l-politika komuni tas-sajd  (CFP) ta' l-Unjoni 
Ewropea għandhom ikunu konsistenti, kumplimentari u kkoordinati, sabiex jikkontribwixxu, 
flimkien, għal tnaqqis tal-faqar u għall-iżvilupp sostenibbli tal-pajjiżi kkonċernati.

L-UE impenjat ruħha li tassigura s-sostenibilità ta' l-industriji tas-sajd fid-dinja kollha, kif ġie 
ddefinit fis-samit tan-Nazzjonijiet Uniti ta' l-2002 f'Johannesburg, billi ssostni jew treġġa' 
għal li kienu l-livelli ta' l-istokks bil-għan li jrendu l-produzzjoni massima sostenibbli.

L-UE aċċettat il-"Kodiċi ta' Kondotta għal Sajd Responsabbli" ta' l-Organizzazzjoni għall-Ikel 
u l-Biedja tan-NU, sabiex tippromwovi sajd sostenibbli fit-tul u sabiex tafferma li d-dritt 
għas-sajd iġorr miegħu l-obbligu li dan isir b'mod responsabbli sabiex jiġu assigurati l-
konservazzjoni u l-immaniġġjar effettivi tar-riżorsi akwatiċi ħajjin.   

Il-preżenza ta' l-UE f'zoni tas-sajd imbiegħda hija objettiv leġittimu, iżda ta' min jiftakar li l-
interessi ta' l-intrapriżi tas-sajd ta' l-Unjoni Ewropea għandhom jitħarsu flimkien ma' l-
interessi tan-nazzjonijiet li qed jiżviluppaw u li magħhom isiru ftehimiet ta' sajd.

Il-Kumitat għall-Iżvilupp tal-Parlament Ewropew jilqa' b'sodisfazzjon ir-riżoluzzjoni ta' l-
Assemblea Parlamentarja Konġunta ta' l-ACP u l-UE tat-22 ta' Ġunju 2006 dwar "l-intrapriżi 
tas-sajd u l-aspetti soċjali u ambjentali tagħhom fil-pajjiżi li qed jiżviluppaw", b'mod 
partikulari sa fejn din tqis li l-protezzjoni ta' l-interessi tas-sajd ta' l-UE u ta' l-ACP iridu 
jkunu kkoordinati ma' l-immaniġġjar sostenibbli tar-riżorsi ta' l-industrija tas-sajd f'termini 
ekonomiċi, soċjali u ambjentali minn naħa, u ma' l-għixien tal-komunitajiet kostali li 
jiddependu mill-impriżi tas-sajd minn naħa oħra.

Il-Kumitat għall-Iżvilupp tal-Parlament Ewropew ikompli jisħaq dwar ir-referenza li saret fil-
Ftehimiet ta' Sħubija bejn l-ACP u l-EU dwar is-Sajd sabiex tiġi osservata il-Ftehima ta' 
Cotonou,  jinsisti li l-Artikou 9 tal-Ftehima ta' Cotonou dwar id-drittijiet tal-bniedem, it-
tmexxija tajba u l-Istat tad-dritt għandu jitqies kompletament, u jilqa' b'sodisfazzjon il-
garanziji mogħtija mis-servizzi tal-Kummissjoni li huma ser iqisu l-kontenut ta' l-Artikolu 9 
meta jinnegozjaw ftehimiet ma' pajjiżi li qed jiżviluppaw, inklużi pajjiżi li qed jiżviluppaw u 
li ma jagħmlux parti mill-ACP.

Il-ftehima proposta ser tħassar u tieħu post il-Ftehima bejn il-Komunità Ewropea u r-
Repubblika ta' São Tomé u Príncipe li daħlet fis-seħħ fl-1984.

Il-Protokoll u l-Anness ġew konklużi għal perjodu ta' erbgħa snin mid-data li fiha jitlestew il-
proċeduri xierqa ta' adozzjoni. Dawn ser jiġġeddu b'mod taċitu għal perjodu ieħor ta' erbgħa 
snin.

Il-Protokoll għall-ftehima proposta jagħti l-possibilitajiet ta' sajd lil 25 skuna tas-sajd tat-
tonn bit-tartarun li tintuża bħala friżer u lil 16-il skuna tas-sajd bil-konz tal-wiċċ minn Spanja 
u l-Portugal, suġġetti għal total ta' 40 liċenzja.

Il-kontribuzzjoni finanzjarja hija ffissata għal EUR 663 000 kull sena għal tunellaġġ ta' 
referenza ta' 8 500 tunellata.  Ammont speċifiku ta' EUR 110 500 fis-sena hu mmirat għall-

appoġġ u l-implimentazzjoni ta' inizjattivi meħuda fil-kuntest tal-politika settorjali tas-sajd ta' 
São Tomé and Príncipe.

Jekk il-qabda globali tkun tiżen aktar minn 8500 tunnellata fis-sena, il-kontribuzzjoni 
finanzjarja għandha tiżdied b' EUR 65 għal kull tunnellata addizzjonali li tinqabad. 

Madanakollu, l-ammont totali annwali mħallas mill-Komunità m'għandux ikun aktar mid-
doppju ta' l-ammont ekwivalenti għat-tunnellaġġ ta' referenza (i.e. EUR 1 105 000) Meta l-
kwantitajiet maqbuda mill-iskuni tal-Komunità jaqbeż il-kwantitajiet li jikkorispondu għad-
doppju ta' l-ammont totali mħallas annwalment (17 000 tunellata), l-ammont dovut għall-
kwantità li jaqbeż il-limitu jitħallas is-sena ta' wara.

Il-miżata tas-sidien ta' l-iskejjen tista' toħloq dħul annwali addizzjonali ta' madwar EUR 165 
900 għal São Tomé u Príncipe.

Il-Kumitat għall-Iżvilupp tal-Parlament Ewropew jilqa' b'sodisfazzjon ir-rabta ma' l-inizjattivi 
nazzjonali msemmija u jispera li dawn ikunu jistgħu jinkludu l-iffinanzjar ta' proġetti ta' 
infrastruttura lokali għall-ipproċċessar u għall-kummerċjalizzar tal-ħut, biex b'hekk il-
popolazzjoni lokali tiżviluppa lilhinn mis-sajd li jservi biss biex wieħed ikollu x'jiekol.

Il-Kumitat għall-Iżvilupp tal-Parlament Ewropew jilqa' b'sodisfazzjon wkoll il-fatt li l-ftehima 
hija parzjalment bbażata fuq l-evalwazzjoni ta' l-industriji lokali tas-sajd u li trawwem 
koperazzjoni xjentifika u teknika ma' l-awtoritajiet lokali. Ir-riżoluzzjoni ACP-UE msemmija 
hawn fuq tikkunsidra li l-evalwazzjoni xjentifika tar-riżorsi għandha tkun kundizzjoni bil-
quddiem għall-aċċess għas-sajd, u li evalwazzjoni annwali tar-riżorsi għandha tkun 
kundizzjoni sabiex jinkisbu aktar permessi għas-sajd.

Il-Kumitat għall-Iżvilupp tal-Parlament Ewropew ma jaqbilx mal-proċedura adottata għal din 
il-ftehima għaliex il-Parlament kellu jkollu sehem fil-mandat tan-negozjati, li l-Kunsill ta lill-
Kummissjoni, u għandu jiġi infurmat bl-iżvilupp tan-negozjati.

Il-Parlament ġie kkonsultat dwar il-ftehima proposta biss f'Marzu 2007, tmien xhur u nofs 
biss wara li l-ftehima ġiet inizzjalata, bil-għan li tidħol fis-seħħ fl-1 ta' Ġunju 2006. Il-
Parlament għandu joġġezzjona u għandu jinsisti li dan huwa inaċċettabbli.

Il-Kummissjoni u l-Kunsill għandhom jilħqu ftehima dwar il-kundizzjonijiet li jagħtu lill-
Parlament ċans reali sabiex jiġi kkonsultat. Fin-nuqqas ta' ftehima simili, il-Kumitat għas-Sajd 
għandu jmexxi r-reazzjoni tal-Parlament għall-istatus quo preżenti, inkluża l-possibilità li 
jivvota kontra ftehimiet ippreżentati skond il-proċedura preżenti.

EMENDI

Il-Kumitat għall-Iżvilupp jistieden lill-Kumitat għas-Sajd, bħala l-kumitat responsabbli, 
sabiex jinkorpora l-emendi li ġejjin fir-rapport tiegħu:

Test propost mill-Kummissjoni1 Emendi mill-Parlament

Emenda 1
Premessa 2 a (ġdida)

(2a) Il-kumpens finanzjarju tal-Komunità 
għandu jintuża għall-iżvilupp tal-
popolazzjonijiet kostali li huma dipendenti 
fuq is-sajd u kif ukoll għall-ħolqien ta' 
industriji żgħar lokali ta' ffriżar u 
pproċessar;

  
1 Għadha mhix ippubblikata fil-ĠU.

